





amhelehile, siza kunibalisela ibali elithi Umlambo Wobomi.

Eli bali ligala ngolwandlekazi. llanga laye latshisa laze lenza ukuba kubekho amanzi
amaninzi elwandle. Kwaye kwaba khona amafu, umoya wawavuthela aya ezintabeni.
Yaqgala ukuna imvula, kwaze kwakho imithonjana enkcenkcezayo ehla ngeentaba. Le
mithonjana yahlangana yaya iba mikhulu ngokuba mikhulu yade yenza umlambo,
Umlambo Wobomi!

Ngaphakathi kulo mlambo kwakuphila izidalwa ezininzi, kukho nezityalo,
nezinambuzane, namasela...
“Kwaaak!”
..iinyoka...
“SSSSS!”
.intlanzi...
“Ubabalaa!”

Apho ecaleni kwaloo mlambo, kwakukho ilali eyayiziphilela ngoxolo, ekwakuhlala kuyo
isizwe soMlambo. Le lali yayilawulwa nguKumkani uMlambo owayenentombi enye,
uNkosazana uMamlambo.

“Molo tata!” watsho uNkosazana uMamlambo evela kudada kusasa emlanjeni.

“Molo Nkosazana! Ndicela undiphathele uphondo lwam”, watsho /]
utata wakhe. i

UKumkani Mamlambo wayelusebenzisaa uphondo ukubiza bonke
abantu belali ukuba beze kuye baze kummamela ukuba uthini na.

Abantu belali baye bahlangana, bakhahlela kwiKumkani yabo,
“Ah, Mehlomakhulu!”

UKumkani Mamlambo wathetha wathi, “Bantu boMlambo,
umlambo wethu usinika amanzi okusela, awokupheka
nawokuhlamba. Umlambo wethu usibonelela ngeentlanzi
zokutya namanzi okunkcenkceshela izighamo zethu,



izityalo zethu nemfuyo yethu. Umlambo wethu wawukhathalelwe ngootatomkhulu
bethu nootatomkhulu babo ababekho ngaphambili yaye nathi siza kwenza ngolo hlobo.
Umlambo Wobomi ungumlambo osinika uBomi! Masibhiyozeni!”

Abantu belali babetha amagubu, baxhentsa, bacula bebhiyozela umlambo wabo.
“Umlambo Wobomi ngumlambo osinika uBomi!”

Kwathi ngesiquphe, kude ezintabeni, abantu babona iveni “eyibhaki” ekhazimlayo
enombala osilivere. Yathi xum imibhiyozo yema. Abantu belali bajonga babukela le
“bhaki” njengokuba isondela.

Yafika “ibhaki” elalini. Icango “lebhaki” lavuleka, kwaphuma indoda enxibe isuti
emnyama ekhazimlayo, enoncunyana olughathayo. Yakhupha ibhokisi ngemva ebhakini
yaze yathetha nezihlwele zabantu ezaziyingqongile.

“Isipeshali sikaMatenten sifikile, sisuka kwiidolophu nezixeko ezikhulu! Ndinemveliso
ezilishumi ezikumgangatho ophezulu ezinamaxabiso abhabhelayo alishumi! Yizani, yizani!”

UMatenten wakhupha ingxowa yeeswiti ebhokisini waqalisa wacula.
“lzimuncumuncu eziswiti zikwenza wonwabe. Izimuncumuncu eziswiti zikwenza uvuye.
Bantu sanukukhedama ngoba izimuncumuncu eziswiti ziza kunonwabisa. Sanukulila
torhwana ngoba izimuncumuncu eziswiti ziza kunenza nibe kwigondo eliphezulu
lokonwaba.”

Abantu bale lali babengazange bazibone iiswiti ngaphambili. Babothukile.

“¥Yi-R10 kuphela!” wakhwaza watsho uMatenten.

“Asinamali.” baphendula abantu.

“Ningandinika ntoni?” wabuza uMatenten.

“Ndiza kukunika ingxowa yeetapile,” watsho omnye umntu ohlala kule lali.

“Ndiza kunika ingxowa yeetapile nengxowa yeebhanana,” watsho omnye.

“Ndiza kunika ingxowa yeetapile, neyeebhanana, ndikunike nenkukhu,” watsho omnye.

“Yheke, niza kRuzifumana izimuncumuncu eziswiti!” Watsho onwabile uMatenten.

UMatenten wakhupha ingxowa eneeswiti, wamane ekRhupha iimveliso ezahlukileyo,
ezikhupha nganye nganye ebhokisini yakhe. Imveliso nganye yayijijelwe ngeplastiki,
kananjalo ifakwe kwisingxobo seplastiki. UMatenten wakwazi ukujika iinggondo
zabantu belali ukuba bamnike imfuyo nemifuno yabo, ze yena wabanika nje iimveliso
ezingabhadlanga nezingeloncedo. Emva koko, uMatenten wemka kulo lali ehlekaq,
echwayjitile, eghuba “ibhaki” egcwele ukutya okusempilweni. Abantu balibala
ngokunakekela umlambo. Zonke ezo plastiki zajulwa emlanjeni. Amanzi omlambo aye
angcola.

Abantu bazama ukuhlamba izandla zabo kulo mlambo, kodwa zasuka izandla zabo
zancangathi. Bazama ukuhlamba ubuso babo kulo mlambo, ubuso babo bavele
barhawuzelela. Bazama ukusela amanzi kulo mlambo, kodwa asuka amabi yaye izisu
zabo zalunywa. Bazama ukubambisa iintlanzi, kodwa kwanzima ukuloba iintlanzi.

Ngelo xesha, phantsi kwamanzi izidalwa zomlambo zazigalisa ukugula. Inyoka yacela
uncedo kwinkokheli yayo.

“Tarafaaa! Siswaa, tarafaaa!”

Isele lalikrhinkxwe yinkunkuma entanyeni.
“Tara faaaaa!”
Ekugqibeleni, iKumkani yezidalwa zomlambo, yade yathetha.
Yathi, “Beyaneebobo scloomglumsclumgloom!”
Izidalwa zalandelela zaphinda amazwi athethwa yinkokheli,
“Beyaneebobo scloomglumsclumgloom!”

IKumkani yeentlanzi yagqgiba kwelokuba ifundise abantu
isifundo. Ngoko ke, izidalwa zawasela onke amanzi
akumlambo.

“Ngentsasa elandelayo, abantu ababini bafika kungekho manzi
emlanjeni. Bahamba baya kuchazela iKumkani
yabo le nto bayibonileyo.

“Aa, Zanwmuula! Mehlomakhulu! Akukho manzi
kRumlambo wethu! Sinxaniwe. Izityalo zethu nemfuyo yethu
ziyafa. Sicela usixelele ukuba senze ntoni?”

IKumkani yacingisisa okwethutyana yaze yathetha.

“Bantu bam, kufuneka senze izinto ngendlela

oomakhulu, nootatomkhulu nookhokho bethu ababezenza ngayo. Kufuneka siye
kufuna ingcebiso yeSangoma sethu.”

“Kumkani waM, uyazi ukuba iSangoma sethu semka kule lali emva kokufika
kukaMatenten,” batsho abantu.

“Ewe, yinyani leyo. Ngoku ke sidinga iSangoma sethu ukuba sibuye size kusinceda,”
yatsho iKumkani yabo.

“Kumkani waM, zeza zidalwa zomlambo ezisinika zonke ezi
ngxaki.” watsho omnye wabantu.

“Masizibulale!” wakhwaza omnye.
“Ukubulala izidalwa zomlambo akuzi kusinceda

nganto.” Yatsho iKumkani kodwa abantu
baqalisa bathetha ngazwi nye bathi: =

VRN




" o . - -
7
7 . ,
MAKUBULAWE IZIDALWA ZOMLAMBO!!!!

lgquba labantu elalinomsindo laghuba lakhwaza lisihla lisiya kwintsele
yomlambo eyomileyo. Kwathi ngelo xesha, uNkosazana uMamlambo waxaba
endleleni yabo wakhwaza.

“Hayini! Yekani le nto! Masingazibulali izidalwa zomlambo! Sidinga amasele
ukuba atye iimpukane neembuzane. Sidinga iinyoka ukuba zitye iimpuku.
Sidinga iintlanzi ukufumana ukutya.”

“Siza kwenza njani?” bakhala abantu.

“Ndiza kuhamba ndiye kukhangela iSangoma.” watsho
uNkosazana uMamlambo.

“Akunakuya wena ntombi yam.” Waphendula watsho
uKumkani.

“Tata, kufike ixesha ngoku. Ndimdala ngokwaneleyo ukuba
ndincede abantu belali yam.” Watsho uNkosazana uMamlambo.

iKumkani yathatha ixesha, yakhe yacinga phambi kokuba ithethe.

“Bendikade ndisazi ukuba liza kufika ixesha lokuba uzibonakalisa kubantu
boMlambo.”

IKumkani yathatha amaso
amahle okunxiba awayesemgaleni
wayo, enziwe ngoonokrwece,
yawakhulula entanyeni yayo
yaze yathetha neNkosazana
uMamlambo yathi,

“La maso ndawafumana

kukhokho wam

mandulo, endinika

ukuba andikhusele.

Ngoku ndiwanika wena
ukuze uhambe uwanxibile
kolu hambo Iwakho. Ukuba

umama wakho ebesekhona,
ebeza kuzingca ngawe.

Abantu belali babukela bethule ngeli lixa iINkosazana uMamlambo inxiba amaso ayo
emgaleni, izilungiselela uhambo lokuya kukhangela iSangoma sabo. Yathi xa ihamba
iNkosazana uMamlambo ishiya ilali, abantu bamnqgwenelela okuhle bamculela ingoma
ethetha ngokuba iSangoma siyakwazi ukuhlala phantsi kwamanzi.

Hamba kakuhle MaMlambo Xhakaza.”

“lsangoma silala emanzini kwazulu.”

UNkosazana uMamlambo wayesazi ukuba kufuneka aye kude ezintabeni afumane
umgolomba ekuhlala kuwo iSangoma. Wathi esahamba ngakwintsele yomlambo
eyomileyo, watshiswa lilanga, kwavuthuza nomoya omkhulu wamvuthela ebusweni,
wamphandla nasemehlweni. Wabamba amaso akhe kwaze oko kwamnceda ukuba
angatyhafi aghubeke nohambo Iwakhe. Kwihlathi elishinyeneyo elikwinduli ezisezantsi
kRweentaba, iNkRosazana uMamlambo yeva izandi ezoyikisayo zezilwanyana zasendle,
kRodwa wabamba amaso akhe, waze waziva enesibindi sokughubeka nohambo lwakhe.
Wathi njengokuba enyuka intaba, waphantse watyibilika wawa kodwa wabambelela
kumazwi katata wakhe nakumaso akhe. ERuggibeleni wade wafika kwinkcochoyi
yentaba waze wangena emgolombeni kaSangoma.

“Nkosazana Mamlambo, hlala phantsi! “satsho iSangoma.

“Makhosi.” Waphendula watsho uNkosazana uMamlambo, emana eghwaba izandla,
ebonisa intlonipho waze wafumana indawo yokuhlala kumagolomba.

“Yumani!” Satsho iSangoma siphethe
ibhegi enkulu yamathambo sisiya ’.
kwiNkosazana uMamlambo. \ 4

“Siyavuma,” waphendula
watsho uNkosazana
uMamlambo waze
wavuthela kumathambo.

Isangoma salahlela amathambo
phantsi emqgolombeni saze
sathetha sichaza.

“Ukhethelwe ukuba uncede uhlanga
loMlambo. Wasifumana esi sipho
kukhokho wakho sokuba uthethe
nezidalwa zomlambo. Ngenxa
yohlanga lwakho, unguMlambo!”

“Makhosi, ndithini kwizidalwa :.":,
zomlambo?” wabuza —

“limpendulo isentliziyweni yakho!” saphendula satsho iSangoma.

UNkosazana uMamlambo.

“Makhosi,” watsho uNkosazana uMamlambo, emana eghwaba izandla, ecamagusha.
Baxhentsa kunye, becula ingoma eyayiculwe ngabantu belali ethi,
“lsangoma silala emanzini kwazulu.”

Emva kokuba bexhentse ixeshana elidana, iSangoma saguquka sajonga kwiNkosazana
uMamlambo sakhwaza sathi,

“Hamba!”

UNkosazana uMamlambo, wabuyela elalini ezele lithemba. Wayekulungele ukuthetha
nezidalwa zomlambo. Wafikela kwintsele yomlambo eyomileyo, wadibana nezidalwa
zomlambo ezazifuvumele ngenxa yokusela onke amanzi omlambo. UKumkani Ntlanzi
wathetha wathi,

“Haniaa baskita bulom. ¢

“Haniaa baskita bulom?” Wawaphinda la mazwi uNkosazana uMamlambo edidekile.

“Haniaa baskita bulom.” UKumkani Ntlanzi watsho embonisa intshukumo yokuchola
inkunkuma.

“Aa, Haniaa baskita bulom.” UNkosazana uMamlambo wayigonda into ethethwa
nguKumkani Ntlanzi.

“Aksa, splowblow splowblow.” watsho uKumkani Ntlanzi.
“Aaq, splow blow splowblow!” watsho uNkosazana uMamlambo.

UNkosazana uMamlambo wabaleka waya kutata wakhe oyiKumkani eye kumxelela
umyalezo. Bawongana yaze iNkosazana yaphathela utata wayo uphondo.

Bonke abantu belali babenxaniwe kodwa bathi bakuva uphondo lusitsho,
bathi chu baya kuhlanganela kwindawo ababizelwa kuyo yiKumkani yabo.

“Bantu bam, iNkosazana yethu uMamlambo, ibuyile
nomyalezo kwiSangoma nezidalwa zomlambo.
Kufuneka siye kula ntsele yomlambo
yomileyo, ingenanto, sifike senze umsebenzi
wokuyicoca. INkRosazana uMamlambo

yiyo eza kusikhokela kulo msebenzi. “

INkosazana yahlabela ingoma,
baze abantu balandela bacula,
belandela apha emva kwayo
nanjengoko yayisihla isiya
emlanjeni.

“Khulula amanzi abantu
bam, free the water my
people.”

Bathi bakufika emlanjeni,
iNkosazana uMamlambo
yathetha nabantu bayo.

“Ndinomyalezo ovela kwizidalwa zomlambo. Singawubuyiselwa umlambo wethu
kodwa kuqala kufuneka siwunakekele umlambo kunye nazo zonke izidalwa
zomlambo. Masiyeke ukungcolisa umlambo. Kufuneka sichola-chole yonke inkunkuma
elapha emlanjeni nejikeleze umlambo.”

Bonke abantu belali balandela iNkosazana bachola yonke inkunkuma eyayisemlanjeni
neyayijikeleze umlambo. Bathi bakugqiba, iNkRosazana yabonisa uKumkani Ntlanzi
umsebenzi abawenzileyo.

“Baltiya ubulongi!” uKumkani Ntlanzi wakhwaza watsho.

UNkosazana uMamlambo waxelela abantu ukuba uthini uKumkani Ntlanzi wathi,

“UKumkani Ntlanzi uthi senze umsebenzi omhle kakhulu.”

“Balingi splowblow splowblow?” iNkosazana yabuza uKumkani Ntlanzi.

“Baliki splow blow splow blow!” Waphendula watsho.

Kwathi kwakuggitywa lo msebenzi, izidalwa zomlambo zawakhupha amanzi
ezaziwafunxe emlanjeni. Ampompoza ephuma emilonyeni yezidalwa zomlambo
agcwalisa umlambo. Kwahlangana amafu kwiintaba ezikude, yana imvula. Wagcwala
ngokugcwala umlambo wade waphuphumala nangaphezu kwangelixa langaphambili.
Bonke abantu belali basela amanzi omlambo, abanye baziphosa emlanjeni badada
nezidalwa zomlambo. kwathi ngelo xesha sabuya iSangoma elalini, safika sathetha
neKumkani.

“Kumkani waM.”

“Sangoma?” yaphendula iKumkani.

“UNkosazana uMamlambo uye wakhalipha kakhulu.”

“Umkhokele kakuhle kakhulu. Ngoku kufike ixesha lokuba ubuyele ebantwini bakho.”

“Ndingavuya kakhulu xa
ndinokubuyela ekhaya.”

“Mamlambo, ndiphathele uphondo lwam,” watsho uKumkani wakugqgiba wavuthela
uphondo lwakhe ukubiza abantu.

“Bantu bam masamkele iSangoma sethu apha elalini. Usincedile wasibuyisela umlambo
wethu omhle, Umlambo Wobomi! Enkosi ngokusibuyisela ubomi bethu kwakhona.
Masidaniseni, sixhentseni, sibhiyozele Umlambo Wobomi.”

Abantu babetha amagqgongo, badanisa bacula bonke bonwabile,

“Umlambo Wobomi, is the river of life, is the river of life,”

Ukususela ngaloo mini, uNkosazana uMamlambo, wajika waba ngumamlambo.
Oho ebusuku, wayedada phantsi kwamanzi, ancokole nezidalwa zomlambo.

Yonke imihla, wayebalisa amabali ngomlambo nabantu bawo. Ukususela
ngoko, umlambo, izidalwa nabantu bahlala kunye ngokonwaba.

